
Annotatsiya: Mazkur tadqiqotda Shayboniylar davrida Surxon vohasi
hunarmandchiligining rivojlanish tarixi va uning o°‘ziga xos xususiyatlari tadqiq
etilgan.

Kirish. Surxon vohasi Shayboniylar davrida hunarmanchilik
madaniyatining yuksak o‘choqlaridan biri bo‘lgan. Shayboniylar hukmronligi
yillarida ham iqtisodiy munosabatlarda muhim o‘rin  egallagan
hunarmandchilik keng rivojlangan edi. Markaziy Osiyo davlatchiligi tarixida
Shayboniylar davri (XVI asr) ijtimoiy-iqtisodiy va madaniy hayotda tub
burilishlar pallasi hisoblanadi. Ushbu davrda Surxon vohasi o‘zining qulay
geografik o‘rni va savdo yo‘llari chorrahasida joylashganligi sababli yirik
hunarmandchilik  markazlaridan biriga aylandi. Vohada kulolchilik,
to‘qimachilik, koshinkorlik va ganch o‘ymakorligi kabi an’anaviy hunarlar
yugqori bosqichga ko‘tarildi.

Adabiyotlar tahlili: Mavzuga oid adabiyotlar tahlili shuni ko‘rsatadiki,
Shayboniylar davri Markaziy Osiyo shahar madaniyati va hunarmandchilik
sohasi muayyan darajada tarixshunoslikda o‘rganilgan.Biroq, Surxon vohasi
hunarmanchilik tarixi atroflicha o‘rganilmagan.Davrning ijtimoiy-iqtisodiy
manzarasi, hunarmandlar faoliyatiga oid qimmatli ma’lumotlar Binoiyning
“Shayboniynoma” , Hofiz Tanish Buxoriyning "Abdullanoma", Fazlulloh ibn
Ro‘zbehon Isfahoniyning "Mehmonnomayi Buxoro" , Mirzo Muhammad
Haydarning “Tarixi Rashidiy”, G‘iyosiddin Xondamir (1473-1534)ning
1520-1524-yillarda yozilgan eng yirik asari “Habib ussiyar” asarlarida o‘z
aksini topgan. O°‘rta asrlar hunarmandchiligi tarixi va ijtimoiy tashkilotlari
(kasbadoshlar) muammolari tarixchi olima R.G. Mukminova asarlarida chuqur
tahlil etilgan. Surxon vohasi hunarmandchiligining hududiy xususiyatlari,
keyingi  davrlardagi transformatsiyasi va an’analari esa mabhalliy
tadqiqotchilardan E. Qobulov  va boshqa voha tarixchilari tomonidan ilmiy

magqola va monografiyalarda qisman tahlil etilgan..Shu bois mavjud adabiyotlar
mazkur mavzuni ochishda metodologik asos vazifasini bajaradi.

Tadqiqot metodologiyasi. Tadqiqotda tarixiy-qiyosiy, tahliliy va tavsifiy
usullardan foydalanildi. Yozma manbalardagi ma’lumotlar vohadan topilgan
moddiy-madaniyat qoldiglari (kulolchilik namunalari, me’moriy bezaklar)
bilan qiyosiy tahlil etilib, xulosalar ilmiy asoslandi.

Tahlil va natijalar.

O‘rganishlar shuni ko‘rsatadiki, Shayboniylar davrida Surxon vohasida
hunarmandchilik ixtisoslashuvi chuqurlashgan. Xususan, Termiz va uning
atrofidagi hududlarda kulolchilik sanoati yangi bosqichga ko‘tarildi. Bu davr
sirlangan kulolchilik buyumlarida ko‘k, firuza va oq rangli bezak uslublari
(Xitoy chinni buyumlari ta’sirida "baxuri" uslubi) ustunlik qilgan
Shaharsozlik va me’morchilikning rivojlanishi tufayli koshinkorlik, ganch va
yog‘och o‘ymakorligi alohida amaliy san’at darajasiga yetdi. Bunga voha
hududidagi me’moriy obidalarda qo‘llanilgan geometrik (girth) va
o‘simliksimon  (islimiy) naqsh elementlari yaqqol misoldir. Mahalliy
hunarmandlar Buxoro markaziy maktabi ta’sirida bo‘lishsa-da, xomashyo
(mahalliy gil va mineral bo‘yoqlar) xususiyatlaridan kelib chiqib, o‘ziga xos
pishiqlik va bezak kompozitsiyalarini yaratganlar. Mahalliy to‘qimachilikda esa
ip-gazlama va jun mahsulotlari tayyorlash ichki bozor talabini to‘liq qoplagan.

Shayboniylar hukmronligi ostida shakllangan me’moriy uslublar va
hunarmandchilik an’analari o‘ziga xosligi, milliyligi va badiiy yuksakligi bilan
ajralib turadi. Aynigsa, shahar madaniyatining yuksalishi bilan xalq
hunarmandchiligi keng yoyildi va kundalik hayotning ajralmas qismiga aylandi.
Avvalo, Shayboniylar davrida hunarmandchilik rivojining asosiy omillaridan
biri bu shaharlarning kengayishi va savdo-sotigning jonlanishi bo‘ldi. Buxoro,
Samarqand, Toshkent kabi yirik shaharlarda bozorlar, karvonsaroylar,
ustaxonalar faoliyat yuritib, turli kasb egalari jamlangan edi. Kulollar, zargarlar,
to‘qimachilar, misgarlar va yog‘och o‘ymakorligi bilan shug‘ullanuvchi ustalar
o°‘z mahsulotlarini nafaqat ichki bozorda, balki tashqi savdoda ham sotishgan.
Bu esa hunarmandchilik mahsulotlarining sifatini oshirishga, yangi uslublar va
bezak elementlarini yaratishga turtki bo‘ldi.

Hunarmandlar nafaqat ichki bozor ehtiyojlarini qondirgan, balki o‘z
mahsulotlarini boshqa hududlarga ham eksport qilganlar. Aynigsa, ipak va
paxtadan tayyorlangan matolar, bezakli idishlar va nafis zargarlik buyumlari
yuqori baholangan. Termizda yasalgan qayiq va kemalar Amudaryo bo‘ylab
harakatlangan,qolaversa butun Buhora xonligidagi qayiqlar Termizda
yasalgan .

Shayboniylar ~ davrida ~ me’morchilik  va  hunarmandchilikning
rivojlanishida  siyosiy  barqarorlik muhim omil bo‘ldi. Muhammad

431



P EDUCATION AND RESEARCH IN THE ERA OF &
— DIGITAL TRANSFORMATION e

-—

Shayboniyxon asos solgan davlat keyingi hukmdorlar davrida ham
mustahkamlanib, markazlashgan boshqaruv tizimi yaratilgan edi. Termiz,
Boysun, Deynov, Sherabod hududlarida hunarmandchilik va shaharsoslik
rivojlandi. Tadqiqotlar ko‘rsatadiki, Shayboniylar davrida Surxon vohasida
hunarmandchilik sohalarining ixtisoslashuvi va shaharsozlik madaniyati o‘zaro
uzviy bog‘liqlikda yuksak bosqichga ko‘tarildi. Aynigsa, vohaning yirik
igtisodiy-ma’muriy markazlari hisoblangan Termiz, Boysun, Denov va
Sherobod hududlarida bu jarayon yaqqol ko‘zga tashlanadi. Termiz va Denov
(Chag‘oniyon) hududlari qulay geosiyosiy va daryo bo‘yi hududda
joylashganligi sababli yirik shaharsozlik va savdo markazlari sifatidagi
mavqeini saqlab qoldi. Termiz atrofida yirik kulolchilik markazlari faoliyat
yuritgan bo‘lib, bu davr sirlangan sopol buyumlarida ko‘k, firuza va oq rangli
bezak uslublari (Xitoy chinni buyumlari ta’siridagi "baxuri" uslubi) ustunlik
qilgan. Denovda esa shaharsozlik tarkibida mudofaa inshootlari, madrasa va
karvonsaroylar qurilishi keng quloch yozdi, bu esa ganch, koshinkorlik va
g‘isht quyish hunarlarini jadallashtirdi.

Boysun va Sherobod hududlari esa o‘zining tog‘oldi hududlar, jun va
tabity mineral bo‘yoqlar tufayli to‘qimachilik, metallurgiya hamda yog‘och
o‘ymakorligi kabi an’anaviy hunarmandchilik markazlariga aylandi. Boysun
hududida mahalliy jun va ip-gazlamadan tayyorlangan pishiq to‘qimachilik
mahsulotlari hamda o‘ziga xos geometrik naqshli gilamlar ichki bozor talabini
to‘liq qoplagan. Sherobod hududida esa temirchilik va dehqonchilik qurollari
ishlab chiqarish, shuningdek, me’moriy obidalarni bezashda qo‘llaniladigan
o‘simliksimon (islimiy) va geometrik (girth) nagsh san’ati rivojlandi.Mirzo
Muhammad Haydarning "Tarixi Rashidiy" asarida keltirilgan ma’lumotlar ham
ushbu hududlarning strategik va iqtisodiy barqarorligini, harbiy-siyosiy
kurashlar jarayonida vohadagi shahar va qal’alarning tutgan o‘rnini
tasdiglaydi .Mahalliy ustalar Buxoro markaziy me’morchilik maktabi ta’sirida
bo‘lishsa-da, Surxon vohasining mahalliy xomashyo (gil va mineral elementlar)
xususiyatlaridan kelib chiqib, o‘ziga xos pishiglik va kompozitsion bezak
uslublarini yaratganlar.

Shayboniylar davrida Surxon vohasida muhandislik va shaharsozlik
amaliyotining yuksak namunalari ham yaratilgan bo‘lib, bunga hozirgi
Qumqo‘rg‘on tumani hududida saqlanib qolgan Iskandar g‘isht ko‘prigi
(G‘ishtko‘prik) yaqqol misol bo‘la oladi. Ushbu monumental muhandislik
inshooti XVI asrda, Shayboniy hukumdor Abdullaxon II (1557-1598 yy)
hukmronligi davrida Bandixonsoy ustida, qadimgi yirik karvon yo‘li
chorrahasida barpo etilgan. Ko‘prik qadimiy va o‘rta asrlarda Termiz shahrini
Chag‘oniyon (Denov) va Hisor o‘lkalari bilan bog‘lovchi strategik iqtisodiy
arteriya vazifasini o‘tagan. Inshoot qurilishida mahalliy hunarmandlar

tomonidan o‘sha davr uchun xos bo‘lgan, o‘lchamlari o‘ziga xos bo‘lgan
yuqori sifatli pishiq g‘ishtlar (26x28x4, 27x29x5 sm) va maxsus gidravlik
qorishmalardan foydalanilgan. Me’moriy tuzilishiga ko‘ra, u nafaqat transport
qatnovi, balki akveduk (suv o‘tkazgich HoB) vazifasini ham bajargan noyob
akviduk hisoblanadi . Ko‘prikning umumiy uzunligi 70 metrni, kengligi 5,75
metrni va soy o‘zanidan balandligi 12,1 metrni tashkil etib, ulkan ikki qgirg‘oq
tayanchlariga tayangan. Kuchli sel oqimlariga bardosh berish uchun inshoot
asosi doirasimon va to‘g‘ri burchakli maxsus kontrforslar (tayanchlar) hamda
uch qavatli mustahkam ravoq (arka) bilan kuchaytirilgan. Mahalliy aholi
orasida bu obida "Iskandar Zulgarnain ko‘prigi" deb nomlansa-da, uning
konstruktiv elementlari aynan Shayboniylar davri me’morchilik maktabi
uslubiga to‘liqg mos keladi. Ushbu ko‘prikning mavjudligi XVI asrda Surxon
vohasida g‘isht quyish, qurilish muhandisligi va shaharsozlik infratuzilmasi
yuqori darajada ixtisoslashganidan dalolat beradi. Mazkur moddiy meros
obidasi voha hunarmandchiligi faqat maishiy buyumlar ishlab chiqgarish bilan
cheklanmay, yirik hududiy kommunikatsiya loyihalarini ham muvaffaqiyatli
amalga oshirganini ko‘rsatadi.

So‘nggi o‘rta asrlar shaharlarining jamiyat hayotidagi o‘rnini aniglashda
ularning hunarmandchilik va savdo markazlari sifatidagi roli aloxida diqqatga
sazovor. Shaharlarda odatda turli xil kasb-hunar egalari istiqomat qilganlar.
To‘quvchilar ishlab chiqargan ip matolar ichida chit aloxida o‘rin tutgan. Bu
hunar turi bilan shug‘ullanuvchilar “chitgarlar” deb atalgan. Ular bo‘z yoki
karbasga turli rangdagi gullarni bosganlar. Maxalliy kiyim tikuvchilar orasida
po‘stindo‘zlar o‘z ishining moxir ustalari hisoblanib, ular tikkan po‘stinlarning
dovrug‘i ketgan edi. Duradgorlarning ustaxonalari odatda shaxarning
markazida-bozorlarda joylashar va ular aholining buyurtmasiga binoan
sandiqlar, eshiklar, beshiklar va boshqa narsalarni, mehnat qurollari, matolarni
to‘qish uchun charxlar, gazlamalarga gul bosishda asosiy qurol bo‘lgan qoliplar
va shuningdek zirk daraxtidan to‘qimachilikda ishlatiladigan “kudung” ham
yasar edilar. Daryolar, ularning xavzalari va kanallar yaqinida joylashgan
shaxarlarda qayiqsozlik va kemasozlik keng rivojlangan edi. Bunday
hunarmandchilik ustaxonalari shaxar chekkalarida, suvga yaqin yerlarda
joylashar edi. O‘rta Osiyo shaxarlarida kemasozlik rivojlanganligidan habar
beruvchi ko‘pgina ma’lumotlar o‘sha davr manbalarida ham saqlanib qolgan.
Xususan, Fazlullox Ibn Ruzbexon Isfaxoniy Muhammad Shayboniyxonning
Marvga yurishi haqida yozar ekan, Amudaryo bo‘yida xon qo‘shini to‘xtab
turgan chog‘ida podsho askarlarining yasavullariga qo‘shinni daryodan olib
o‘tish uchun kema va qayiqlarni yig‘ish topshirilganligini qayd etib, ular
“Jayxunning yuqori va quyi oqimi bo‘yidagi yerlarni tekshirib, topish mumkin
bo‘lgan hamma kemalarni olib keldilar”, -deydi. XVI asrdagi bu ma’lumotni

Mir Muhammad Amin Buxoriy xam tasdiqlab, Balxga yurishga otlangan
Buxoro hukmdori Ubaydullaxon Ashtarxoniy kemalar va qayiqlarni
tayyorlashni buyurgani haqida yozadi. Surxon vohasidagi hunarmandchilik
chuqur ixtisoslashgan bo‘lib, o‘zida xilma-xil kasb-korlarni birlashtirgan.
Masalan, terini qayta ishlash sohasida ko‘nchilar, etikdo‘zlar, maxsido‘zlar,
kovushchilar, egar-jabduqchilar, telpakchilar, po‘stinchilar, kamarchilar,
to‘qimachilik sohasida bo‘zchilar, atlaschilar, gilamchilar, sholcha va
namatchilar; metallni ishlash sohasida temirchilar, tagachilar, misgarlar,
chilangarlar, zargarlar kabi kasblar bo‘lgan. Bular hunarmandchilikning tarmoq
strukturasini belgilangan. Surxondaryo kashtachiligi ham katta ahamiyatga ega.
Surxondaryo kashtalari o‘troq va ko‘chmanchilik madaniyatining qorishuvini
ifodalovchi ranglar jilosi, kompozitsion tuzilmasi, bezak lavhalari tuzilishida
o‘z ifodasini topadi .

Xulosa va Takliflar.

Xulosa qilib aytganda, Shayboniylar davrida xalq hunarmandchiligi va
me’morchilik san’ati bir-birini boyitgan holda yuksak darajada rivojlandi. Bu
davrda yaratilgan me’moriy uslublar milliy an’analar, diniy qarashlar va xalq
jjodining uyg‘unligi natijasida shakllandi. Yaratilgan usullar va an’analar
keyingi asrlar madaniyatiga ham katta ta’sir ko‘rsatdi. Shayboniylar davrida
xalq hunarmandchiligi va me’morchilik rivojlandi. Hunarmandlarning mahorati,
bezaklarning xilma-xilligi va binolarning salobati ushbu davrni Markaziy
Osiyo madaniy tarixida muhim o‘rin egallashiga sabab bo‘ldi. Bugungi kunda
ham Shayboniylar davrida yaratilgan obidalar va hunarmandchilik namunalari
o‘zining go‘zalligi va tarixiy ahamiyati bilan e’tiborni tortib kelmoqda.
Kelajakda  vohaning  turli  tumanlarida  joylashgan  shayboniylar
hunarmandchilik ustaxonalarini kompleks arxeologik ekspeditsiyalar orqali
tizimli tadqiq etish lozim. Shuningdek, "Iskandar g‘isht ko‘prigi" obidasini
muhandislik yodgorligi sifatida restavratsiya qilish va xalqaro turistik
marshrutlar tizimiga integratsiya qilish tavsiya etiladi.

